
STUDIME BRITANIKE PER KUFIJTE SHQIPTARO -
JUGOSLLAV GJATE LUFTES SE DYTE BOTERORE

Gjaté Luftés sé Dyté Botérore (LDB) jané pérgatitur njé
numér studimesh pér kufijté verioré té shtetit shqiptar té pasluftés,
té cilat gjenden né arkivat britanike e amerikane. Studimet u
pérgatitén kryesisht nga institucionet e specializuara pér
marrédhéniet ndérkombétare dhe kufijté, né shérbim té Foreign
Office apo té Departamenti i Shtetit (Department of State).
Shumica e studimeve gé njohim u hartuan nga Instituti Mbretéror i
Marrédhénieve Ndérkombétare prané Oxfordit né Londér.
Studimet e ndérmarra synonin tu paraprinin vendimeve t&
pritshme té Fugive té Médha aleate, pér riorganizimin e Ballkanit
e, mé gjeré, té Evropés e té botés. Njé véshtrim i thjeshté
krahasues i dokumentacionit britanik dhe amerikan pér problemin
e kufijve té Shqipérisé me Jugosllaving, té con né pérfundimin se
alternativat e ofruara nga SHBA ishin mé realiste e té pranueshme
se ato britanike, por asnjéheré té mjaftueshme pér té pérmbushur
aspiratat e shqiptaréve.

Studimet e para britanike pér té ardhmen e Shqipérisé dhe
kufijté e saj i ndeshim gé né fillim té vitit 1941, para shpalljes sé
Kartés sé Atlantikut, deklaratés sé Kombeve té Bashkuara (janar
1942) dhe deklaratave té dhjetorit 1942 té aleatéve té médhenj,

pér ringritjen e shtetit shqiptar pas mbarimit té luftés. Studimet,
pér arsye té njohura shtohen vecanérisht né vitet 1943 - 1944,
Dokumentacioni britanik i viteve 1941 - 1942 priret nga ideja e
rinjohjes sé kufijve té shtetit jugosllav té periudhés sé
parapushtimit dhe copétimit té Jugosllavisé, si dhe cedimit té
métejshém té kufijve té shtetit shqiptar. Né studimet e mévonshme
shtohen dozat e realizmit, por né asnjé rast nuk parashikohet
ndonjé alternativé gé do té conte né bashkimin e ploté té
territoreve shqgiptare. Njé tjetér karakteristiké gé mé duhet té
pérmend, ka té béjé me faktin se né dokumentet britanike ishte
skicuar ideja e ringritjes sé shtetit té pavarur shqiptar, pérpara
daljes sé Kartés sé Atlantikut dhe deklaratés sé béré nga Ideni né
Dhomén e Komuneve, mé 17 dhjetorit 1942.

Né studimet britanike mbizotéron ideja se shteti shqiptar
do ta kishte té véshtiré té géndronte né kémbé i vetém, pa ndihmén
e té tjeréve, pér shkak té orekseve nacionaliste té fginjéve greké e
jugosllavé, véshtirésive ekonomike e financiare, aftésive jo té
arrira qeverisése té shqiptaréve etj. Pér té ruajtur interesat
britanike n€ Ballkan dhe pér té “garantuar” t€ ardhmen e shtetit
shqiptar, jané hartuar projekte té ndryshme, brenda té cilave do té
gjente zgjidhje edhe problemi shqiptar: pérkatésisht né formén e
njé Federate apo Konfederate; Bashkimi apo Pakti Ballkanik;
Federaté té Vendeve té Evropés Lindore. Jané projektuar
gjithashtu skema té tilla, si vénia e shtetit shqgiptar nén njé mandat
britanik apo amerikan, protektorat, madje edhe genien e tij nén
mbikéqyrjen e njé organizmi kolektiv, t& ngjashém me Lidhjen e
Kombeve, e cila mund té krijohej pas mbarimit t¢ LDB. Duhet té
pérmendim se Jugosllavia e vecanérisht Gregia pérfshiheshin né
zonén e interesit britanik, ndérsa Shqipéria ishte né periferi té
interesave britanike e amerikane.

Mé poshté po ju referohem disa studimeve konkrete pér té
ardhmen e Shqipérisé dhe kufijté e saj pas LDB, té gjetura né
Arkivat Kombétare Britanike né Londér. Studimi i paré gé kam

pasur mundési té njoh titullohet: “Realizueshméria e shtetit té
ardhshém shqiptar”’. Ai u hartua mé 18 shkurt 1941 nga zoti
Andry Rajan (Sir Andreé Rayan?), me porosi té Institutit
Mbretéror té Marrédhénieve Ndérkombétare, Departamenti:
Kérkimi i Jashtém dhe Shérbimi i Shtypit prané Balliol College
né Oxford. Autori né pérgjithési mendon se, shteti shqiptar i
pasluftés duhet té keté té njéjtét kufij si té paraluftés. Por, Britania
e Madhe, shton Rajan, nuk duhet ta privojé Jugosllaviné nga
ndonjé pjesé e réndésishme e territorit t€ saj, duke ia dhéné até
Shqipérisé. Pérkundrazi, arsyeton ai, Jugosllavia mund té aspirojé
pjesé té veriut té Shqipérisé. Duke dashur ta legalizojé cedimin e
kufijve té Shqipérisé né favor té Jugosllavisé, ai sjell njé referencé
té gazetés “The ‘Times”, sipas té cilés edhe Hitleri u kishte ofruar
ministrave jugosllavé, gé e vizituan até mé 14 shkurt 194, né
shkémbim té njé aleance me Jugosllaving, territore shqgiptare, gé
pérfshinin gytetin e Shkodrés dhe pjesén e luginés sé Lumit Drin.
Pér autorin ndonjé cedim i kufijve té Shqipérisé né veri nga
piképamja ekonomike, do ishte mé pak i ndjeshém, se sa ndonjé
cedim né jug, né favor té Greqgisé. Rajan mendonte se shtetit
shqiptar té pasluftés, pér t€¢ mbijetuar do t’1 duhej t€ pérfshihej
né njé Pakt Ballkanik, ku do té aderonin edhe vendet e tjera té
kétij rajoni. Sidoqofté, Rajan dukej mé realist kur arrinte né
pérfundimin se “Shqipéria nuk zotérohet me forcé, por ajo duhet
I6né e liré gé té pranojé ose refuzojé kontrollin [e huaj], pér té
pérfituar apo 1éné ménjané ndihmén e tyre™”.

Studimi i dyté “mbi kufijté shqiptaro - jugosllavé” u
hartua né janar 1942 nga R.G.D. Laffan®, i t& njéjtit institut t&

! The National Archives (London) (mé tej: TNA), FO 371/29711, Realizueshméria
e shtetit t& ardhshém shqiptar, shkurt 1941, f. 77-88.

2 Andrew Rayan, konsulli i Pérgjithshém i Britanisé sé Madhe né Shqipéri né vitet
1936-1939.

*TNA, po aty.

*TNA, FO 371/33107, Kufijté shgiptaro-jugosllavé, pérgatitur nga R.D.G. Laffan
mé 6 janar 1942.

pérmendur mé lart. Pjesén kryesore e tij e z& problemi i kufijve
shqiptaro - jugosllavé. Autori sjell dy versione pér té ardhmen e
Shqipérisé dhe problemin e kufijve té saj: 1. Shqipéria - shtet
térésisht i pavarur. 2. Shqipéria - shtet i pavarur, por i pérfshiré né
njé Federaté Ballkanike, apo né njé Federaté té gjeré té vendeve té
Evropés Lindore. Autori analizon dy situata hipotetike né lidhje
me kufijté e Shqgipérisé: Né situatén parén Jugosllavia
presupozohej té merrte njé minimum territoresh shqiptare; ndérsa
né€ versionin tjetér asaj duhej qé t’i p&€rmbusheshin té gjitha
pretendimet tokésore ndaj Shqipérisé. Té dyja versionet
analizohen nga piképamja etnologjike, strategjike dhe ekonomike.
Autori mendon se nga piképamja etnologjike nuk mund té
justifikohen pretendimet jugosllave, sepse brenda kufijve té shtetit
shgiptar nuk ka pakica sllave. Pérkundrazi, mbéshtetur né kété
kriter do t€ ishte Jugosllavia ajo qé€ duhej t’i kthente Shqipérisé
territoret ku banonin shqiptarét. Autori mendonte se Jugosllavia
kishte avantazhe strategjike me kufirin e parapushtimit té saj,
ndérkohé gé ndryshimet e métejshme do té ishin komplet né favor
té saj, dhe krejt né disfavor té Shqipérisé. Duke e paré té
pamundur daljen e Serbisé né portin e Selanikut, ai mendon se
Jugosllavisé i duhej njé rrugé komunikimi pérmes Shkodrés dhe
zonés rreth saj, gé do té pérfshinte edhe Lezhén. Edhe nga
piképamja ekonomike Laffan gjykon se Serbisé i duhej té
siguronte njé dalje né Adriatik, duke ndértuar rrugé hekurudhore,
gé do té kalonte né Shkodér, duke pérfshiré ultésirén e Drinit dhe
portin e Shéngjinit (Medua). Sipas tij, Jugosllavia do té bénte té
mundur até gé nuk e Kishin béré shqiptarét, pérmirésimin dhe
drenazhimin e tokave rreth ligenit t¢ Shkodrés. Né variantin tjetér
parashihej dhénia Jugosllavisé jo vetém e Shkodrés dhe e
Shéngjinit, por e gjithé Shqipéria Veriore. Pyetjes se a do té ishte
né gjendje té mbijetonte shteti i pavarur shqiptar, duke e gjymtuar
mé tej trupin e tij, ai do t’i pérgjigjej né ményré cinike, se edhe
nése Shqipéria humbet veriun e saj, ajo mund té mbijetojé, sepse

né€ fund t€ fundit, “n€ ¢do rast ajo duket e paaft€ té ekzistoj&”.
Autori e pérfundon studimin me parashikimin ogurzi se “fat i
ardhshém i Shqipérisé pérfundimisht éshté ndarja e saj nga fginjét,
ose pérfshirja né njé Federaté té gjeré té vendeve té Evropés
Lindore, por t€ pa dominuar nga fqinjét”.

Majori Barbruk (Barbrook), njé ish oficer britanik né
xhandarmériné shqiptare gjaté kohés s€ Zogut, u ngarkua t’u bénte
oponencén dy studimeve mé té fundit pér “kufijté shqiptaro -
jugosllavé” dhe pér “Shqipérin€”. Ai do té sillte mendimet e tij, t&
cilat né thelb e kundérshtonin projektin mbi kufijté né disa pika
té réndésishme. Barbruk nuk shihte ndonjé arsye qé Shkodra t’i
bashkohej Jugosllavisé, pér té garantuar daljen e Serbisé né det
pérmes ndértimit t€ ndonjé hekurudhe. Sidoqofté, ai besonte se
Jugosllavia nuk do té pajtohej me kufijté ekzistues dhe prandaj e
quante té arsyeshme krijimin e njé federate ballkanike, kufijté e
brendshém té sé cilés do ta humbnin réndésing>.

Studimi i treté i titulluar: “Shqipéria si njé problem
ndérkombétar” u pérgatit mé 23 shkurt 1943°, nga dy studiues
me emér té Institutit Mbretéror té Marrédhénieve Ndérkombétare -
Mekartni (Macartney) dhe Laffan. Studimi analizon mé né thellési
problemin e sé ardhmes sé Shqipérisé. Né té njé vend té
konsiderueshém zé& edhe problemi i kufijve té ardhshém té
Shqipérisé. Rikthimi i Shqipérisé né kufijté e vitit 1926, do té linte
nén Jugosllavi njé numér té madh shqiptarésh, té pérfshiré né kété
kohén e kétij studimi né Shqipériné e Madhe té krijuar nga Fugqité
e Boshtit. Sipas dy autoréve té pérmendur, tek shqiptarét e kétyre
zonave ishte rritur ndérgjegjja kombétare, né ményré té vecanté né
Dibér, Strugé, Kosové dhe rrafshinén e Metohisé. Jugosllavia né
mbarim té luftés do té rikérkonte territoret e bashkuara me
Shqipériné nga Fugité e Boshtit, por mund té pretendonte mé tej

5 TNA, FO 371/37135, Shénime pér Shqipéring, Nénkomiteti Ushtarak, Sekretariati
i Rindértimit drejtuar FO, mé 30 dhjetor 1942.
® TNA, FO 371/37135, Shqipéria si problem ndérkombétar, shkurt 1943.

pér Shkodrén dhe luginén e Lumit Drin. Situata qé do té krijohej
do té ishte e véshtiré, dhe detyrimi ndérkombétar pér té vendosur
kufij té arsyeshém ndérmjet dy vendeve mund té€ mos pranohej
nga asnjeri prej tyre, gjé gé do té sillte mungesé stabiliteti né
Ballkan.

Si¢ del nga dokumentacioni britanik, geverité mbretérore
jugosllave e greke né marréveshjen e nénshkruar prej tyre, mé 15
janar 1942, kishin pranuar ringritjen e shtetit té pavarur shqiptar té
pasluftés dhe pérfshirjen e tij né Bashkimin Ballkanik. Qeveria
mbretérore jugosllave né emigracion nuk kishte paraqitur
pretendime territoriale direkt pér Shqipériné, por nése Gregia do ta
bénte kété gjé edhe Jugosllavia do té paragiste kérkesat e veta. Né
ményré té vecanté, geveria jugosllave né emigracion ishte
shprehur e preré, pér t&€ mos 1€n€ “asnjé in¢ nga territori i saj pér
Bullgaring, Shqipériné e Greqiné”. Ndihmés ministri i Jashtém i
geverisé jugosllave né emigracion, Gavril Stojadinovig, né
bisedimet e zhvilluara né Kajro me delegacionin bullgar mé 6
shtator 1943, kishte deklaruar, “né€ lidhje me pretendimet e
nénkuptuara té Shqipérisé pér krahinén e Kosovés e Metohisé, do
té duhej njé tjetér 28 gershor 1389 pér té 1éné Kosovén.., dhe mé
tej shtonte: “serbét mé paré 1éné Beogradin se sa Kosovén™’.

Sé katérti, njé studim i posacém pér kufijté shqgiptaro -
jugosllavé u hartua nga Departamenti i Kérkimeve né Foreign
Office, mé 31 korrik 1943, i cili mori formé té ploté né gusht
19448, Duke gjykuar mbi bazén e kriterit etnik pranohej se, kufijté
e vendosur né vitin 1941 ishin né té vérteté edhe kufij politiké
ndérmjet t€ dy vendeve, té cilét ndanin realisht shqiptarét dhe
sllavét. Por, po ge se merreshin né konsideraté kriteret gjeografike
dhe ekonomike, do té duhej gé Ulgini dhe lugina e sipérme e

" National Archives and Record Administration (NARA), RG 226, Raport
informativ i Harold E. Prude dhe T.A. Thornton, shtator 1943.

8 TNA, FO 371/37135, Kufijté shqiptaro-jugosllavé, Departamenti i Kérkimit (FO),
26 gusht 1944,

Drinit t€ Zi t’i jepeshin Shqipéris€, ndérsa Jugosllavia duhej té
mbante Guciné, Plavén, Fushén e Kosovés dhe zonén e sipérme té
Vardarit. Pérmende;j se rrafshinés sé€ Metohis€ duhej t’1 kushtohe;
njé vémendje e vecanté. Sipas kétij studimi si kufi natyral ishte
kurrizi vijéndarés ndérmijet rrjetit té Drinit dhe rrjeteve té Vardarit
dhe Danubit. Tharja apo drenazhimi i ligenit té Shkodrés kérkonte
trajtim té vecanté ndérkombétar dhe serbét kishin interesa té
vecanta pér lidhjet ekonomike ndérmjet Shqipérisé sé Veriut dhe
Adriatikut, prandaj u duhej siguruar njé dalje né Adriatik. Nga
piképamja strategjike vija kufitare ndérmjet té dy vendeve
gjykohej si krejt né favor té Jugosllavisé. Sipas kétij studimi, pér
té ruajtur té ndaré shqiptarét dhe sllavét do té kishte gené mé miré
g€ 1 téré€ baseni 1 Drinit t’1 jepej Shqipéris€. Por, Jugosllavia kishte
interesa strategjike pér té vendosur lidhje ndérmjet Shqipérisé sé
Veriut dhe portit té saj té Kotorrit. Studimi e shihte problemin
edhe né prizmin e sé drejtés historike, duke justifikuar pretendimet
e historianéve serbé pér té mbajtur tokat shqiptare nén Jugosllavi,
si dhe zotérimin e Shkodrés dhe rrethinave té saj. Né studim
pranohet si e drejté gé Shqipéria té merrte disa territore nga
Jugosllavia, té cilat pérfshinin njé popullsi rreth 80.000 banorég,
ndérsa 350.000 té tjeré do té vazhdonin té mbeteshin nén
Jugosllaviné. Por edhe ato pak ndryshime gé rekomandoheshin
shiheshin si t€ véshtira pér t’u realizuar. Si rezultat, gjykohej si e
pamundur gé té ndryshonin kufijté e vendosur né vitin 1926. Si
rrugézgjidnje, pér té kénaqur té dyja palét shihej mundésia e
vendosjes paraprake té Shqipérisé nén drejtimin e njé fugie té
painteresuar, dhe mé pas anétarésimi i saj né njé Federaté
Ballkanike, anétare e sé cilés do té ishte edhe Jugosllavia.

Né periudhén prill - shtator 1943 né mjediset ushtarake e
diplomatike té Britanisé sé& Madhe ka pasur diskutime mbi
zbarkimin e trupave aleate né Shqipéri e Kosové, brenda kuadrit té
njé zbarkimi né Ballkan. Né dokumentacionin e deklasifikuar sé
fundi, vihet n€ dukje dilema, se si do t’i konsideroheshin tokat e

bashkuara shqiptare, njé territor armik apo mik, dhe si do té
administroheshin ato nga aleatét. Pér ushtarakét e larté britaniké
Shqgipéria duhej konsideruar njé territor armik, ndérsa pér
Ministriné e Jashtme njé vend mik. Né rrethanat kur rikthimi i
territoreve shqgiptare konsiderohej njé alternativé e pamundur,
aleatét anglo - amerikané i trembeshin hakmarrjes sé trupave
jugosllave pas kthimit té tyre né Kosové. Né njé dokument té FO
mbi “situatén shqiptare” t€ datés 25 gusht 1944 parashikohej qé né
Kosové té ndérhynin 5000 forca amerikane, detyré kryesore e té
ciléeve do té ishte shmangia e hakmarrjes sé tmerrshme dhe
mbrojtja e kosovaréve irredentist nga trupat jugosllave®. Por ky
shgetésim i drejté nuk u materializua, dhe mé voné ndodhén ato gé
priteshin. Né DSH dhe né FO duket se kishte njé besim té
pajustifikuar tek Titoja. Masakrat jugosllave mbi shqgiptarét nén
Jugosllavi duket se nuk i shgetésuan britanikét, té cilét sipas njé
raporti t€ ambasadorit britanik né Beograd né pranveré 1945, ishin
plotésisht né dijeni té tyre, por géndronin né rolin e soditésit.

Né rrethanat kur britanikét u detyruan té hignin doré nga
zbarkimi né Ballkan, kur forcat e brendshme si né Jugosllavi dhe
né Shqipéri po fitonin prioritet, dhe kur Bashkimi Sovjetik po futej
ushtarakisht né vendet e Ballkanit, diplomacisé britanike, pérvec
Greqisé, i mbeteshin pak ose aspak mundési pér té vendosur pér té
ardhmen e popujve té kétij rajoni. Né gusht 1944, né FO do té
pranonin se problemi i kufijve Shqipéri-Jugosllavi do té ishte
atribut kryesisht i forcave gé do té vinin né pushtet né Jugosllavi.
Nése né Jugosllavi do té vinin né pushtet pak a shumé forcat e
para vitit 1941, nuk do té kishte kérkesa pér territore shqiptare, por
as do té léshohej ndonjé pjesé nga ato qé kishte pasur para
pushtimit. Nése Tito dhe kolegét e tij do té kishin forcén kryesore
né qeveriné e ardhshme, Shqipéris€ mund t’i béheshin disa

% Paskal Milo, “Fugqité e Médha dhe ¢éshtja e Kosovés gjaté dhe né pérfundim té
Luftés sé Dyté Botérore”, né Konferenca e Bujanit, Akademia e Shkencave e
Shqipérisé, Instituti i Historisé, Tirané, 1999, f.50.

koncesione territoriale. Né mbéshtetje té késaj teze pérmendet njé
raport i muajit prill 1944, gé vinte nga Misioni Britanik prané
Titos, né té cilin thuhej: “e ardhmja ¢ Kosovés do té vendoset né
njé plebishit, ndérsa kufijté e saj po té jeté e nevojshme do té
rregullohen né favor t€ Shqipéris€”. Si variant i1 fundit shihej
shpérbérja e Jugosllavisé dhe dalja mé vete e shtetit serb. Né kété
rast jo vetém g€ s’do t’i 1éshohej asnjé territor Shqipérisé, por do
Serbia té kishte pretendime territoriale ndaj tij.

Deklarata e Konferencés sé Jaltés né shkurt 1945 vulosi
pérfundimisht restaurimin e Jugosllavisé né kufijté paraluftés,
duke i 1éné disa gindra mijé shqiptaré té Kosovés dhe viseve té
tjera nén Jugosllavi. Aspiratat e shqiptaréve pér bashkim morén
sérish njé goditje té madhe, ndérsa shteti i pafugishém shqiptar
ishte i rrezikuar nga pretendimet greke pér Shqgipériné e Jugut.
Shqipéria shkonte né Konferencén e Pages sé Parisit, duke mos
pasur njé geveri té njohur nga ish - aleatét anglo - amerikané, e
cila nuk ishte pranuar né Organizatén e Kombeve té Bashkuara
dhe pa status juridik si vend aleat.






